
83 bátsmann-
ingar til FM

5-mannafør, gentur
Báran Hvalvík
Blikur Argir
Drekin Tórshavn
Drekin Y Tórshavn
Dúgvan

Sørvágur (Argir)
Erla Kongsdóttir

Fuglafjørður
Fípan Fagra Klaksvík
Firvaldur Tvøroyri
Frúgvin Miðvágur
Havfrúgvin Vestmanna
Kollur Kollafjørður
Ørnin Sandavágur
Ritan

Norðdepil/Hvannasund
Foyndin Fríða Vágur
Sílið Tórshavn
Spógvin Runavík
Strípan Strendur
Svanur Skála
Tekla Klaksvík
Tjaldrið Runavík

5-mannafør, dreingir
Báran Hvalvík
Blikur Argir
Drekin Tórshavn
Dúgvan Sørvágur (Argir)
Erla Kongsdóttir

Fuglafjørður
Falkur Hósvík
Fípan Fagra Klaksvík
Firvalur Tvøroyri
Frúgvin Miðvágur
Havfrúgvin Vestmanna
Kollur Kollafjørður
Ørnin Sandavági
Ritan

Norðdepil/Hvannasund
Royndin Fríða Vágur
Sílið Tórshavn
Spógvin Runavík
Strípan Strendur
Svanur Skála
Tekla Klaksvík
Tjaldrið Runavík

6-mannafør, kvinnur
Fortuna Vestmanna
Gongurólvur Tórshavn
Hvessingur Hvalvík
Jarnbardur Tórshavn
Kollfirðingur Kollafjørður
Lómur Argir
Páll Fangi Klaksvík
Riddarin Miðvágur
Smyril Vágur
Snopprikkur

Hvalba (Hósvík)
Sølmundur Runavík
Strálan Strendur
Víkingur Tórshavn

6-mannafør, menn
Fuglfirðingar Fuglafjørður
Gongurólvur Tórshavn
Hvessingur Hósvík
Jarnbardur Tórshavn
Kollfirðingur Kollafjørður
Lómur Argir

Páll Fangi Klaksvík
Riddarin Miðvágur
Smyril Vágur
Snopprikkur

Hvalba (Hósvík)
Sølmundur Runavík
Stjørnan Strendur
Strálan Strendur
Sundabáturin

Norðdepil/Hvannasund
Víkingur Tórshavn

8-mannfør
Argjabáturin Argir
Árnfirðingur Árnafjørður
Heiðabáturin Runavík
Knørrur Tórshavn
Miðvingur Miðvágur
Nevið Reyða Klaksvík
Ørvur Tórshavn

10-mannafør
Eysturoyingur Runavík
Havnarbáturin Tórshavn
Hoyvíkingur Hoyvík
Klaksvíkingur Klaksvík
Nólsoyingur Nólsoy
Vágbingar Vágur
Vestmenningur Vestmanna

Nú seinasta freist fyri til-
meldan til róðrarárið er
farin aftur um bak, ber til
at staðfesta, at talan verður
um eitt miðalár, tá tosast
skal um undirtøku. Íalt
hava 83 bátsmanningar
teknað seg til FM-kapp-

ingina, og ikki óvæntað
eru flestu av hesum hjá
f imm-mannaførunum.
Har eru 20 bátar hjá ávíka-
vist gentum og dreingjum.

Bátarnir, sum í ár fara
at kappast, framganga av
yvirlitinum niðanfyri.

Henrik heldur fegin fram
Henrik Larsen heldur
landsliðsarbeiðið í
Føroyum vera sera
spennandi, og sjálvur
hevur hann avgjørt
einki ímóti at halda
fram. Enn er sátt-
málaprátið tó ikki
komið á skránna,
men hol verður sett á
hetta í mánaðinum

LANDSLIÐSVENJARIN
Jákup Mørk

Næsti tvey-ára sáttmálin
millum Henrik Larsen og
Fótbóltssambandið gongur
út, tá inniverandi undan-
kapping er liðug í oktober
mánaði. Tað merkir so eis-
ini, at tey í FSF skulu gera
av, hvørt talan aftur verður
um longt samstarv við stóra
danan, ella um aðrar kreftir
nú skulu roynast.

Enn er tó ikki farið undir
hetta arbeiðið, men sam-
bært danska blaðnum,
Forza, so hevur Henrik Lar-
sen í øllum førum einki
ímóti at halda fram í starv-
inum.

- Verða vit samdir um
treytirnar, so vil eg fegin
halda fram. Hetta er eitt
spennandi starv, og eg havi
einki at vera ónøgdir um,
men tað eri sjálvandi ikki
eg einsamallur, sum geri av,
hvørt sáttmálin verður
longdur ella ikki, sigur
Henrik Larsen í samrøðuni.

Hartil stafðestir føroyski
landsliðsvenjarin, at hann
sær stórar møguleikar í

arbeiðinum við føroyska
landsliðnum.

- Tað sær spennandi út.
Menningin hevur alla tíðina
gingið rætta vegin, og av og
á hava vit eisini fingið
nøkur fín úrslit. Tað eru
nýggir spælarar, sum troka
seg framat hópinum, og tað
sær út til, at alt liðið hevur
eitt stórt potentiali, stað-
festir hann.

Líkist eini leingjan
Enn hava FSF og Henrik
Larsen ikki tosað beinleiðis
um nýggjan sáttmála, men
sambært Jens Erik Magn-
ussen, formanni í lands-

liðsnevndini, so verður far-
ið í holt við hetta í næstum.

- Tað einasta, sum vit
higartil hava tosað um, er at
vit skulu tosa saman um
sáttmálaviðurskiftini. Enn
er eingin dagfesting sett á
hetta, men væntandi verður
farið í holt við tað í hesum
mánaðinum, staðfestir Jens
Erik.

Spurdur, hvørt FSF eisini
er áhuga í longdum sam-
starvi, vil Jens Erik ikki
gera nakrar beinleiðis við-
merkingar, men tað tykist á
ongan hátt ósannlíkt, at
føroyski landsliðsvenjarin
eisini eitur Henrik Larsen
tey bæði komandi árini.

- Henrik hevur sjálvur
givið úttrykk fyri, at hann
fegin heldur fram. Enn
hava vit so ikki tikið nakra
greiða støðu í málinum,
men vit fara sjálvandi at
tosa við verandi venjaran
fyrst, staðfestir Jens Erik.

Meira enn tað sama fæst
ikki at vita úr FSF í løtuni,
men tá tað longu nú er
greitt, at tey fyrst fara til
Henrik Larsen, so er helst
eingin ivi um, at eisini FSF
er áhugað í at leingja
samstarvið. 

Millum viðhaldsfólk og
spælarar tykist stóri danin
eisini vera væl lýddur, og tó
at fýra ár kann vera leingi í
fótbóltsheiminum, so er
slit-faktorurin hjá lands-
liðsvenjarum oftani minni,
enn hann er hjá feløgunum.
Søguliga hava Føroyar
eisini hildið fast um lands-
liðsvenjarar sínar í hampu-
liga langa tíð í senn, so alt í
alt tala flestu atlitini fyri, at
talan verður um longt
samstarv.

Enn hava partarnir ikki tikið
sæti við samráðingarborðið,
men tað er longu nógv, sum
bendir á, at føroyski lands-
liðsvenjarin eisini eitur
Henrik Larsen komandi tvey
árini

Komandi tríggjar
dagarnar fara 87
svimjarar at kappast
um FM-heitini í
Svimjihøllini í Havn

SVIMJING
tíðindaskriv

Føroyameistaraskapið í
svimjing verður í Tórshavn
hósdagin, fríggjadagin og
leygardagin 5,6 og 7 mai,
og verða tað 86 svimjarar
ið fara at kappast hesar
tríggjar dagarnar um med-
aljurnar í teimum 40 kapp-
ingunum ið verða.

Feløgini ið luttaka eru:
Havnar Svimjifelag, Flot,
Skeggjar, Fuglafjarðar
Svimjifelag, Reki, Ægir,
Vágs Svimjifelag, Tvøroyr-
ar Svimjifelag.

Innleiðandi kappingarnar
verða svomnar fyrrapart og
finalir seint seinnapart allar
dagarnar.

Tað verður Leo Lykke
altjóða dómari úr Danmark
í kemur at verða dómari.
Leygarkvøldið tá FM er
liðugt, verður Gallaveitsla

Kl. 20:00 á Hotel Føroyum,
har ymisk steyp verða
handa til: Grand Prix vinn-
arnar og ársins svimjarar,
venjarar, hjálparfólk,  o.a

Eisini fer Svimjisam-
bandið at kunngera hvørjir
svimjarar fara at umboða
Føroyar til Oyggjaleikirnar
í Hetlandi í juli.

Hósdagin til leygardagin verður kappast um FM í Svimjihøllini í Havn

FM á skránni


